
OHR

Visoki predstavnik u SAD

Visoki  predstavnik  se  sinoć  u  Vašingtonu  sastao  sa
predsjednikom Svjetske banke, Jamesom Wolfensohnom. Danas će
visoki  predstavnik  učestvovati  u  radu  konferencije  o
implementaciji mira i efikasnom upravljanju, koju organizuje
Institut za mir Sjedinjenih Država. Večeras će otputovati u
Njujork gdje će sutra ujutro govoriti pred Vijećem sigurnosti
Ujedinjenih naroda.

Poslije podne visoki predstavnik će se vratiti u Vašington
gdje će se u četvrtak sastati sa višim zvaničnicima State
Department-a.

Tokom  razgovora  sa  funkcionerima  Ujedinjenih  naroda  i
Sjedinjenih Država visoki predstavnik će naglasiti potrebu za
efikasnom i brzom reformom plicijskih i odbrambenih struktura
u BiH, ukoliko zemlja želi da napreduje ka Euro-atlantskim
integracijama.  Visoki predstavnik će – također – brifirati
zvaničnike Sjedinjenih Država o jednoglasnom stavu međunarodne
zajednice da hrvatski član Predsjedništva, Dragan Čović, mora
podnijeti ostavku kako bi se branio od optužnice za kriminalna

djela i da bi se sačuvao integritet položaja koji zauzima.

Komisija za državnu imovinu

Kao što znate, visoki predstavnik je tokom vikenda djelovao
kako bi zaštitio imovinu BiH tako što je privremeno zamrznuo
prodaju javnog vlasništva tako da Komisija za državnu imovinu,
koju je u decembru prošle godine osnovalo Vijeće ministara
BiH, može raditi svoj posao.

Ova  komisija,  sastavljena  od  eksperata  iz  entitetskih,
državnih i institucija distrikta Brčko, je tijelo odgovorno za
predlaganje administrativnih i zakonodavnih koraka koje vlasti
moraju poduzeti kako bi osigurali da se sa državnom imovinom
postupa na nepristrasan i efikasan način.

U svojoj odluci visoki predstavnik naglašava da Komisija mora
podnijeti  izvještaj  Vijeću  ministara  do  30.  novembra  ove
godine.

Komisija se nije sastala iako je osnovana prije skoro četiri
mjeseca.  OHR  apelira  na  Vijeće  ministara  da  djeluje  bez
odlaganja kako bi Komisija postala operativna.

 

OSCE

OSCE objavljuje prvi izvještaj o suđenjima za ratne zločine u
BiH

U  srijedu,  23.  marta,  u  12.30  sati,  ambasador  Douglas
Davidson, šef Misije OSCE-a u Bosni i Hercegovini će održati
press  konferenciju  povodom  objavljivanja  izvještaja  o
suđenjima za ratne zločine pred domaćim sudovima u Bosni i
Hercegovini. Uspostavom Odjela za ratne zločine, pri Državnom
sudu BiH uj anuaru ove godine, ambasador Davidson se nada da
će izvještaj privući pažnju na napore koje se ulažu u ovim
predmetima od strane kantonalnih i okružnih sudova. Od 1996.
godine, Misija OSCE-a u Bosn i iHercegovinije nadgledala preko



100 predmeta koje se odnose na ratne zločine, a koji su bili u
različitim fazama postupka. Izvještaj, između ostalog, govori
o  naporima  koje  su  ulagali  pojedini  sudovi  i  tužioci  da
optužene  za  ratne  zločine  privedu  pravdi.  Ambasador  će
predstaviti nalaze i preporuke iz Izvještaja.  

Svi novinari su pozvani da prisustvuju press konferenciji u
srijedu,  23.  marta  u  12.30  sati  u  amfiteatru  UNITIC-a  u
Sarajevu. 

 

EUPM

EUPM  i  OHR  nastavljaju  javne  diskusije  o  reorganizaciji
policije

EUPM  i  OHR  su  zadovoljni  dosadasnjim  rezultatima  javnih
diskusija o reorganizaciji policije. Javne diskusije su se
pokazale  uspjesnim  I  javnosti  BiH  su  objasnile  prednosti
reforme policije. Bile su dobro posjecene I protekle su u
zivim diskusijama I debatama.

Ove sedmice ce dva zdruzena tima EUPM-a I OHR-a putovati po
cijeloj BiH, po sljedecem rasporedu:

Mostar danas, Hrvatski dom “Herceg Stjepan Kosaca”
Bugojno danas, sala Opcine

Sutra, 23. marta, bit ce u 

Trebinju, sala Opcine
Jajcu, sala Opcine

U cetvrtak, 24. marta, sastanci ce biti odrzani u 

Nevesinju, u sali Opcine
Kiseljaku,  kino  dvorana  “Hrvatski  Dom”,  pored  zgrade
Opcine.

Svi sastanci pocinju u 18 sati.



Jedan  od  ciljeva  sastanaka  je  da  razbije  mitove  o
reorganizaciji  policije,  koja  ne  podrazumijeva  ukidanje
entiteta ili entitetskih ministarstava unutarnjih poslova, vec
stvaranje  profesionalne  policije,  odgovorne  gradjanima  I
efikasne u borbi protiv kriminala.

Svaki  sastanak  ce  biti  fokusiran  na  pruzanje  odgovora  na
pitanja javnosti.

 

EUFOR

Nema izjave.

 

NATO HQ

Izjava zapovjednika NATO štaba u Sarajevu

Zabrinut sam zbog nedavnih signala Vlade iz Banja Luke, koju
vodi SDS, a koji sugestiraju da se oni protive zahtjevima iz
reforme odbrane i aspiracijama Bosne i Hercegovine za članstvo
u NATO-u. Prošlog petka je Narodna skupština Republike Srpske
(RS)  usvojila  zaključke  kojima  osporava  ustavnu  ulogu
Predsjedništva BiH da određuje vanjsku i odbrambenu politiku
države Bosne i Hercegovine (BiH). Zaključci, izgleda, takođe
ne dopuštaju članovima Komisije za reformu odbrane iz RS da
pomažu  u  razvoju  prijedloga  za  transformaciju  funkcija
Ministarstva odbrane RS i Generalštaba u nove komande BiH za
personal, obuku i logistiku i razvoj jedinstvenog budžeta za
odbranu.

Također  smo  zabrinuti  zbog  namjere  Armije  RS  da  provede
inspekciju Armije Federacije BiH od 17. do 23. aprila po članu
4. Premda su takve inspekcije tehnički dozvoljenje po članu
4.,  ideja  da  jedna  komponenta  oružanih  snaga  BiH  obavlja
inspekciju  kontrole  oružja  druge  komponente  se  teško  može
shvatiti  uzimajući  u  obzira  da  su  se  strane  prethodno



dogovorile da će okončati takvu internu inspekciju po članu 2.

Kao što je već dr Gregorian informirao Narodnu skupštinu RS
prošlog  petka,  NATO  je  spreman  raditi  sa  entitetskim
odbranbenim  institucijama  samo  u  smislu  pružanja  pomoći  u
procesu transformacije. Pošto je nejasno da li će predstavnici
RS pri Komisiji za reformu odbrane u potpunosti učestvovati u
njenom radu, naložio sam NATO oficiru za vezu u Banjaluci da
se  vrati  u  Sarajevo  radi  konsultacija.  Pažljivo  ćemo
promatrati djelatnosti Vlade RS  u vezi sa njihovim učešćem u
reformi  odbrane  prije  podnošenja  izvještaja  NATO-u  uoči
sastanka na ministarskom nivou 20./21. aprila.

Nadam se da će se razjasniti pozicija Vlade RS po pitanju
Komisije za reformu odbrane čim prije. Bitno je da se glas RS
reflektira  u  prijedlozima  Komisije,  koji  će  biti  poslati
Narodnoj  skupštini RS u maju ove godine. Želio bih naglasiti
da će se rad Komisije nastaviti nesmanjenim tempom, kao i uska
saradnja NATO-ovog štaba u Sarajevu sa Ministarstvom odbrane
BiH, Zajedničkom komandom i Operativnom komandom.

 

Pitanja i odgovori:

Novinar #1:

OHR je bio evakuisan, OSCE je bio evakuisan, Britanski savjet
je bio zatvoren, a auta su bila poredana ispred zgrade UNDP-a,
prošle sedmice zbog straha od bombe u kamionu?  Sedmicu dana
kasnije,  da  li  je  postojala  bomba  u  kamionu  ili  su  svi
pretjerano reagovali?  OHR?

OHR:

Vrlo  dobro  znate  da  je  naša  politika  da  ne  komentiramo
bezbjedonosna pitanja, te moraću vas razočarati i ostati pri
ovome.  

Novinar #1:



Problem je u tome što ako postoji bomba u kamionu koji putuje
po Bosni zar ne mislite da tu postoji jak interes javnosti i
da to utiče na bezbjednost ljudi?  Da li je postojala bomba u
kamionu?

OHR:

Mi smo djelovali u skladu sa uputama koje smo dobili od domaće
policije, oni su bili odgovorni i mi im se mnogo zahvaljujemo
za  njihovo  izvanredno  djelovanje   što  se  tiče  sveukupnog
obezbjeđenja, te ja bih Vam savjetovao da kontaktirate MUP u
vezi ovih informacija.

Novinar #1:

Ali, koliko sam shvatio, ove informacije, o bombi u kamionu,
su stigle od EUFOR-a? 

OHR:

Pa, ne znam da li EUFOR ima nešto da kaže?

EUFOR:

Dakle, naravno da ne bismo poduzeli nikakve aktivnosti da
nismo imali neke informacije, međutim, također nisam upoznata
sa  izvorima  obavještajnih  podataka  iz  kojih  je  ovo
prikupljeno,  te  vam  sada  ne  mogu  više  pomoći.

Novinar #1:

Samo kao uopšteno pitanje, koji je nivo terorističke prijetnje
trenutno u Bosni?  EUPM ili NATO?

Derek Chappell, NATO:

Borba protiv terorizma je jedna od tri odgovornosti NATO-a. 
Trenutno  naša  uloga  je  da  pružimo  podršku  domaćim
institucijama pri spriječavanju upotrebe Bosne i Hercegovine
kao baze za bilo kakvu vrstu terorističke aktivnosti.  Ne
posjedujemo  nikakve  informacije  o  tome  da  postoji  stalna



prijetnja, naše aktivnosti se sprovode kao podrška domaćim
institucijama i agencijama koje su zadužene za sprovođenje
zakona, te ja bih ocijenio da je, trenutno, nivo prijetnje
veoma nizak.

Novinar #2:

Pitanje za EUFOR.  Postoje li ikakvi dokazi da je hrvatski
general Gotovina viđen na teritoriji Hercegovine u posljednih
nekoliko sedmica?

EUFOR:

Nisam  svjesna  toga.   Ali  ono  čega  sam  svjesna  je  da  je
hapšenje  ili  predaja  Gotovine  veoma  važno  za  budućnost
Hrvatske u Evropskoj Uniji. 

Novinar #2:

Da li bi EUFOR djelovao kada bi ste imali dokaze?  Da li bi
ste pokušali da ga uhapsite?

EUFOR:

EUFOR konstantno traga za svim osobama koje su optužene za
ratne  zločine  i  to  je  i  dalje  jedna  od  naših  primarnih
aktivnosti, te bez ikakve sumnje, kada bismo raspolagali sa
dovoljno informacija, EUFOR bi djelovao u cilju hapšenja osoba
optuženih za ratne zločine.


